
Pemetaan Geologi kawasan Saratok-Pengajar berskala 1:50,000 merupakan kawasan yang mula-mula dipilih untuk
dilaksanakan dalam projek Pemetaan Geologi Negara di Sarawak di bawah Rancangan Malaysia Ke-9. Sebagai langkah awalan
bagi memahami kawasan yang akan dikaji, kajian penderiaan jauh ini dilakukan.

Kajian penderiaan jauh dilakukan dengan menggunakan segala bentuk peralatan dan perisian yang tersedia. Ini termasuklah
komputer, perisian Erdas Imagine, ArcviewGIS, ArcGIS, imej Landsat7ETM Sri Aman (120/59), imej RADARSDAT Sarawak dan
SRTM. Turut didigitalkan adalah peta-peta geologi daripada kajian terdahulu yang melibatkan kawasan yang kini dikaji.

Kajian ini menonjolkan banyak maklumat geosains yang baru. Lima pola pematang berjaya dicirikan yang secara langsung
menggambarkan corak perlapisan batuan. Sebanyak 26 garisan sesar dikenalpasti dan dikelompokkan kepada empat corak utama.
Gabungan tekstur, tekstur mikro dan bentuk-bentuk muka bumi yang lain membantu pemecahan unit batuan kepada tiga unit.

Penemuan-penemuan yang diperolehi digunapakai secara terus di lapangan melalui paparan arcpad yang disokong oleh
peranti GPS. Ia membantu menafsirkan fitur-fitur geologi di lapangan. Penemuan-penemuan ini membantu merubah peta geologi
yang lama di kawasan berkenaan. Oleh itu, pengkaji-pengkaji perlu mengguna-pakai teknologi yang tersedia di sekeliling mereka
secara optimum.

